
<<Հանրակրթության մասին >> Հայաստանի  Հանրապետության  օրենքի 38-րդ հոդվածի 3-րդ մասի պահանջին համապատասխան` Հայաստանի  Հանրապետության կառավարությունը  որոշում  է.

1. Սահմանել, որ անորոշ ժամկետով պայմանագրի հիման վրա պաշտոնավարող պետական հանրակրթական ուսումնական հաստատությունների տնօրենների  պաշտոնների համար մրցույթներն անցկացվելու են 2011 թվականի սեպտեմբեր-դեկտեմբեր ամիսներին:
2. Հանձնարարել Հայաստանի Հանրապետության կրթության և գիտության նախարարին,  Հայաստանի Հանրապետության մարզպետներին և առաջարկել Երևանի քաղաքապետին` Հայաստանի  Հանրապետության կառավարության 2010 թվականի մարտի 4-ի <<Պետական հանրակրթական ուսումնական հաստատության տնօրենի ընտրության (նշանակման) կարգը հաստատելու մասին>> N 319-Ն որոշմամբ հաստատված կարգին համապատասխան ապահովել իրենց ենթակայության պետական հանրակրթական ուսումնական հաստատությունների` անորոշ ժամկետով պայմանագրի հիման վրա պաշտոնավարող տնօրենների պաշտոնների համար մրցույթների անցկացումը սույն որոշման 1-ին կետով նշված ժամկետում:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ կրթության և գիտության նախարար Արմեն Աշոտյան
Տեղեկանք  հիմնավորում

Անհրաժեշտությունը- ՀՀ կառավարության  որոշման ընդունումը  նպատա​կաուղ​ղված է պետական հանրակրթական ուսումնական հաստա​տու​թյուն​ների անորոշ ժամկետով  պայմանագրի հիման վրա  /ոչ մրցութային կարգով/ պաշտոնավարող պետական հանրակրթական ուսումնական հաստատությունների ավելի քան 1000 տնօրենների մրցույթների  ժամանակացույցը <<Հանրակրթության մասին>> ՀՀ օրենքի 38-րդ հոդվածի  պահանջին համա​պա​տաս​խանեցումն է: 
 Կառավարության որոշմամբ համակարգվում է Հայաստանի Հանրապե​տու​թյան կրթության և գիտության  նախարարության, ինչպես նաև  Հայաստանի Հանրապետության  մարզպետների և  Երևանի քաղաքապետի աշխատանքների ժամանակացույցը:

Ընթացիկ իրավիճակը և խնդիրները- ավելի քան 1000 դպրոցների  տնօրեներ մրցույթների անցկացումը  համամասնորեն`  2011 թվականի սեպտեմբեր-դեկտեմբեր ամիսներին անցկացնելու անհրաժեշտությունն է:   
  Տվյալ բնագավառում  իրականացվող քաղաքականությունը- <<Հանրակրթության մասին>> ՀՀ օրենքի ընդունումից հետո  կասեցվեցին   հին կարգի կիրարկումը, որպեսզի հնարավորինս մեծ թվով դպրոցների տնօրենների թափուր  պաշտոնները համալրվեն օրենքի պահանջի համաձայն: 
Ավելի քան 1000 տնօրենների վերապատրատումը, հավաստագրումը և թափուր պաշտոնի համար մրցույթների ժամանակացույցի սահմանումը  կանոնակարգելու անհրաժեշտությունից ելնելով օրենքում սահմանվեց հատուկ դրույթ /հոդված 38,մաս3/ 

Կարգավորման նպատակը և բնույթը- թափուր պաշտոնի համար  մրցույթները  անցկացնել ըստ ժամանակացույցի: 

Ակնկալվող արդյունքները- Մինչև 2011 թվականի  վերջը կազմակերպել  և անցկացնել օգոստոսի մեկից աշխատանքից ազատված ավելի քան 1000 տնօրենների  թափուր պաշտոնների համար  հայտարարվող  մրցույթները: 

Բոլոր հանրակրթական դպրոցների տնօրենների պաշտոններում կհայտնվեն, վերապատ​րաստված, 5 տարի ժամկետով  հավաստագրված, խորհրդի կողմից ընտրված տնօրեններ:

 Հանրակրթական դպրոցների բոլոր տնօրենները կհայտնվեն միասնական իրավական դաշտում:        
Տեղեկանք

       ՀՀ  կառավարության   որոշումը  ընդունելու  դեպքում  պետական բյուջեում  ծախսերի   էական ավելացում չի նախատեսվում, քանի որ մրցույթների  իրականացման համար պետական բյուջեով ծախսեր   չի  նախատեսվում:    

                                                       Տեղեկանք 

       Հ Հ  կառավարության  որոշման ընդունման դեպքում   այլ իրավական  ակտերում  փոփոխություններ և   լրացումներ կատարելու   անհրաժեշտություն չկա:

                                                Ամփոփ  աղյուսակ
անորոշ ժամկետով պայմանագրի հիման վրա պաշտոնավարող պետական հանրակրթական ուսումնական հաստատությունների  տնօրենների   թափուր  պաշտոնների   համար  մրցույթների  ժամանակացույցը հաստատելու մասին    ՀՀ կառավարության որոշման  նախագծի
	առաջադրող մարմին
	բովանդակություն
	արդյունք 

	արդարադատության նախարարություն
	1-ին կետն անհրաժեշտ է խմբագրել` նկատի ունենա​լով, որ սույն կետում «ժա​մա​նա​​կա​ցույ​ցը» բառը կրկն​վում է:

Որոշման նախագծի վերաբերյալ հայտնում ենք, որ 2-րդ կետով նախատես​վող «հրապարակման հաջորդ օրը» բառերն անհրաժեշտ է փոխարինել «պաշտոնական հրա​պա​րակ​ման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» Հայաստանի Հանրապե​տության օրենքի 46-րդ հոդվածի2-րդ մասի պահանջները:
	1.կատարվել է 

	ֆինանսնե​րի նախարա
րություն 
	1.Նախագծից պարզ չէ, թե այն  կառաջացնի ՀՀ պե​տա​կան բյուջեից  լրա​ցու​ցիչ ֆինան​սական մի​ջոց​​​​ների հատ​կաց​ման ան​հրա​ժեշ​տու​թյուն, թե ոչ:  Եթե այո, ապա այդ նպա​տակով միջոցներ նա​խա​​​տեսված չեն  ինչպես ՀՀ 2011 թվա​կանի պետա​կան բյու​ջեով, այնպես էլ ՀՀ 2011-2013 թվականների պետա​կան միջնա​ժամկետ ծախ​սե​րի ծրագրով: Ուստի Նա​խա​​գիծն ընդո​նելու դեպ​քում այն  կմնա առանց ֆի​նա​​ն​սա​կան ապա​հով​​վա​ծու​​թյան:

	1. չի ընդունվում 


                                                 Ա. Աշոտյան  























































































































































